


	ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման 


	
	     1.Անհրաժեշտությունը

	
	Որոշման նախագծի ընդունումը պայմանավորված է ջրօգտագործողների ընկերությունների էլեկտրաէներգիայի և ջրառի գծով պարտավորությունների մարման անհրաժեշտությամբ։


	
	     2.Ընթացիկ իրավիճակը և խնդիրները

Ոռոգման համակարգի ընկերությունները 2022թ. սեպտեմբեր ամսին փաստացի ծախսել են 22.9 մլն կՎտ/ժ էլէներգիա, այդ թվում՝ ջրօգտագործողների ընկերությունները՝ 17,7 մլն կՎտ/ժ, «Ջրառ» ՓԲԸ-ն՝ 5.2 մլն կՎտ/ժ, որը կազմում է 1,080.8 մլն դրամ, այդ թվում՝ ջրօգտագործողների ընկերությունների մասով՝ 841.7 մլն դրամ, «Ջրառ» ՓԲԸ-ի մասով՝ 239.1 մլն դրամ /կցվում է ՀԷՑ ՓԲԸ-ի տեղեկանքը/:
Ոռոգման ջրի կայուն ջրամատակարարում ապահովելու նպատակով, ինչպես նաև էլէներգիայի անջատումներից խուսափելու համար սույն նախագծով առաջարկվում է ջրօգտագործողների ընկերություններին հատկացնել 1,253.5 մլն դրամ՝ որով կմարվի 01.10.2022թ. դրությամբ 1,080.8 մլն դրամ էլէներգիայի պարտքը, իսկ մնացած 172.7 մլն դրամը կուղղվի հոկտեմբեր ամսվա էլէներգիայի ծախսի մի մասի մարման նպատակով, իսկ մինչև տարեվերջ մնացած ամիսների էլէներգիայի դիմաց վճարումներն կիրականացվեն հավաքագրումների հաշվին։ Համաձայն ՀԷՑ ՓԲԸ-ի կողմից ներկայացված տեղեկանքի հոկտեմբեր ամսվա փաստացի ծախսը կազմում է 361.4 մլն դրամ։ Նոյեմբեր ամսվա կանխատեսումային ծախսը կազմում է 127.4 մլն դրամ իսկ դեկտեմբեր ամսվանը՝ 17.0 մլն դրամ /կցվում է/։

	3. Տվյալ բնագավառում իրականացվող քաղաքականությունը
Սույն որոշման նախագծով պահանջվող՝ 1,253,533.6 հազար դրամ գումարը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում», «Որոտան-Արփա-Սևան թունելի ջրային համակարգի կառավարում», «Ջրամատակարարաման և ջրահեռացման բարելավում», «Ջրային տնտեսության ոլորտում ծրագրերի համակարգում և մոնիտորինգ» ծրագրերի համապատասխան միջոցառումների գծով նախատեսված աշխատանքների՝ գնումների ընթացակարգերի արդյունքում տնտեսված միջոցներ, ինչպես նաև կապիտալ ծախսերի՝ մինչև տարեվերջ հնարավոր թերկատարումների հաշվին, մասնավորապես.
- «1004» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման «Նարեկի սելավատարի հունի մաքրում 2945 մ և ափերի ամրացում 380 մ» օբյեկտի մասով՝ գնումների գործընթացի արդյունքում կապալառուի հետ 14.07.2022թ. կնքվել է  պայմանագիր, որով աշխատանքների կատարման ժամկետ է սահմանվել 9 ամիսը, հետևաբար, 4 ամսվա աշխատանքները տեղափոխվել են 2023թ,, ընդ որում՝ նվազեցվող գումարից շուրջ 12 մլն դրամը գնումների արդյունքում առաջացած տնտեսումն է,
-«1004» ծրագրի «31014. Ջրամբարների վերականգնման և վերազինման աշխատանքներ» միջոցառման «ՀՀ Տավուշի մարզի Տավուշ ջրամբարի պատվարի վերականգնման նախագծանախահաշվային փաստաթղթերի ձեռքբերում» օբյեկտի մասով՝ 2022թ. ընթացքում 2 անգամ հայտարարվել է մրցույթ, սակայն հայտեր չեն ներկայացվել։ Միայն 3-րդ անգամ հայտարարված մրցույթի արդյունքում կնքվել է պայմանագիր, և աշխատանքների կատարման ժամկետ է սահմանվել 3 ամիսը, հետևաբար, աշխատանքները կավարտվեն 2023թ; Քանի որ ֆինանսական միջոցները կհատկացվեն միայն նախագծանախահաշվային փաստաթղթերը ձեռք բերելուց հետո, ուստի 2022թ նախատեսված գումարը առաջարկվել է  նվազեցնել;
-«1017» ծրագրի «21001. Արփա-Սևան ջրային համակարգի տեխնիկական վիճակի բարելավում» միջոցառման մասով՝ Արփա-Սևան թունելում տարվա ընթացքում հիմնանորոգման աշխատանքներ իրականացվում են 7 ամիս՝ հունվար-մարտ և սեպտեմբեր-դեկտեմբեր ամսիներին։ Գնումների գործընթացի արդյունքում պայմանագիրը կնքվել է հուլիս ամսին, շինարարական աշխատանքները մեկնարկել են սեպտեմբերից, ուստի մնացած աշխատանքերը կշարունակվեն 2023թ հունվարից, հետևաբար,  2022թ. համապատասխան ֆինանսական միջոցները առաջարկվել է նվազեցնել։
-«1072» ծրագրի «31009. ՀՀ-ի տարածքում Վարձակալի կողմից չսպասարկվող շուրջ 560 բնակավայրերում ջրամատակարարման և ջրահեռացման համակարգերի կառուցում» միջոցառման մասով 2022 թվականին նախատեսվել է ձեռք բերել նախագծանախահաշվային փաստաթղթերը և իրականացնել շինարարական աշխատանքները, սակայն մինչ տարեվերջ հնարավոր կլինի իրականացնել միայն նախագծանախահաշվային փաստաթղթերի ձեռքբերման գործընթացը։
Նախագծով պահանջվող գումարը կուղղվի ջրօգտագործողների ընկերությունների 01.10.2022թ. դրությամբ առկա էլէներգիայի և ջրառի գծով պարտավորությունների մարմանը, ինչպես նաև մինչև տարեվերջ կանխատեսվող ծախսի մարման համար ընդ որում՝ ջրօգտագործողների ընկերությունների կողմից «Ջրառ» ՓԲԸ-ին վճարվելիք 239.1 մլն դրամը կուղղվի վերջինիս կողմից էլէներգիայի մարմանը:


	
	4.Կարգավորման նպատակը և բնույթը
Ոռոգման համակարգի կազմակերպությունների ֆինանսական ճեղքվածքը փակելու արդյունքում կապահովվի ջրօգտագործողների ընկերությունների ֆինանսական կայունացումը, որն իր հերթին թույլ կտա ջրօգտագործողների ընկերություններին ապահովել ոռոգման ջրի մատակարարումը և ստանձնած պարտավորությունների կատարումը:


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ոռոգման համակարգի ընկերությունների ֆինանսական կայունության ապահովում և ոռոգման ջրի անխափան մատակարարում:


	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
           Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի առաջին պարբերության պահանջից։



